
550 തലശ്ശേരി രേഖകൾ

എന്നും ഞാൻ നിശ്ചയിച്ച പറെകയും ചെയ്തു. അതിന്റെശെഷം എന്നാരെ ദൊറൊക
 പറഞ്ഞത ഞാൻ ദൊറൊക ആയി വരികിൽ ഈ ക്കെട്ടിയവളെ മൊഴി വാങ്ങും എന്നും
 നാള തന്നെ നിന്ന നാൽപ്പത്തൊന്ന അടിക്കുമെന്നും അതുതന്നെ എന്റെ കൽപ്പനെന്റെ
 വെലം നിണക്ക അറിയാമെല്ലൊ എന്ന പറഞ്ഞ എന്ന തടവിൽ പാർപ്പിപ്പാൻ
 നിശ്ചയിച്ചപ്പൊൾ ഞാൻ ഒളിച്ച പൊകുന്നവനല്ല എന്നും നെര വിസ്തരിച്ചി എന്ന
 ശിക്ഷിക്കണമെന്ന പറെഞ്ഞ മൊയിതിയൻ കുട്ടി എന്നവന ഞാൻ ജാമിൻ കൊടുത്ത
 വരികയും ചെയ്തു. അതിന്റെ പിറ്റെന്ന മെൽപ്പറെഞ്ഞ ദൊറൊക കണ്ണൂര എളയ
 സായ്പുന്റെ മാളികയിൽച്ചെന്ന എന്ത ബൊധിപ്പിച്ചുവെന്നു ഞാൻ അറിഞ്ഞതും ഇല്ല.
 അന്ന എന്ന എളയ സായ്പു വിളിപ്പിച്ചപ്പൊൾ എന്നെക്കാണുമ്പൊൾ തന്നെ ദൊറൊക
 എളയ സായ്പിനൊടു പറഞ്ഞ വിവരം ഈ മാപ്പളെയൊട ഞാൻ ആ കെട്ടിയവളെ
 മൊഴിവാങ്ങും എന്ന പറഞ്ഞാരെ എളെയ സായ്പ അങ്ങൊട്ട പറഞ്ഞത ഇവനെന്നു
 വെച്ചാൽ ഒരു സാധുവെല്ലൊ ആകുന്നു. എന്തൊരു സങ്ങതി എന്ന പറഞ്ഞാരെ ദൊറൊക
 പറഞ്ഞത എന്റെ ദൊറൊക ഉദ്യൊഗം പൊകുമെങ്കി ഞാൻ ഇവനൊടമൊഴിവാങ്ങാതെ
 ഇരിക്കുന്നവനല്ല എന്ന പറഞ്ഞി ആരെയെല്ലാം അയച്ചി എന്റെ കെട്ടിയവളൊട കപടം
 പറഞ്ഞി ഞാൻ അവളെ ഉമ്മെന്റെ പുരയിൽ ഉണ്ടെന്നു അവള അവിട കുട്ടിക്കൊണ്ടു
 പൊകയും ചെയ്തു. ഞാൻ എന്റെ പുരയിൽ പൊയപ്പൊൾ എന്റെ കെട്ടിയവള
 കണ്ടതുമില്ലായ്കകൊണ്ട വലുതായിട്ടുള്ള സങ്കടം വിചാരിച്ച ഇരിക്കുമ്പൊൾ കാതിയാര
 വിളിക്കുന്ന എന്ന ഒരു ആള വന്ന എന്നെ കൂട്ടിക്കൊണ്ടു പൊകയും ചെയ്തു. ഇപ്പൊൾ
 തന്നെ മൊഴി കൊടുക്കണമെന്ന മുട്ടിച്ചാരെ ഞാൻ മൊഴി കൊടുക്കുന്നവനല്ല മൊഴി
 കൊടുപ്പാൻ ഒരു സങ്ങതി വന്നതുമില്ല. വെലത്താലെ നിങ്ങളും ദൊറൊകയും ഒന്നായി
 മുട്ടിക്കുന്നെങ്കിൽ ആവതില്ല എന്നു പറഞ്ഞി മൊഴി എന്നവെച്ചാൽ എതാൻ പണവും
 അരിയീൽ ഇട്ട തുണിയിൽക്കെട്ടി ആ പെണ്ണ എനി മെൽപ്പെട്ട എനക്ക ആ(വ)ശ്യം എന്ന
 മനസ്സാലെ കൊടുക്കെണ്ടതത്രെ ആകു(ന്നു). അന്ന ഞാൻ മൊഴികൊടുക്കായ്കകൊണ്ട
 കാതിയാറ (അ)ഞ്ചു പണവും കൊറെയ അരിയും ഒരു തുണിയിൽ ക്കെ(ട്ടി) എന്റെ
 കയിൽ തന്നത. മുക്ക്രീന്റെ കയിൽ കൊടുക്കണമെന്ന പറെകകൊണ്ട ഞാൻ
 കാതിയാരൊട വാങ്ങിയത മുക്ക്രീന്റെ കയിൽ കൊടുക്കയും ചെയ്തു. അന്നുമുതൽ
 എനക്കും എന്റെ കെട്ടിയവൾക്കും മൂന്നു കുട്ടികൾക്കും ഉളെള്ള സങ്കടമിന്നെപ്രകാരമെന്ന
 അള്ളാൻ അല്ലാതെ കണ്ട മറ്റു ഒരുത്തരും അറിഞ്ഞതും ഇല്ല. ആ ക്കെട്ടിയവളയിപ്പൊൾ
 ഈ ദൊറൊക വെലത്താലെ കെട്ടുവാൻ നിശ്ചയിച്ച സാമാനങ്ങൾ തെയ്യാറാക്കിയി
രിക്കുന്ന. അതുകൊണ്ട സായ്പു അവർകളുടെ കടാക്ഷം ഉണ്ടായിട്ട എന്നെയും എന്റെ
 കെട്ടിയവളെയും ഈ ദൊറൊകനയും വരുത്തി നെരപൊലെ വിസ്തരിച്ച എന്റെയും
 എന്റെ കുട്ടികളെയും സങ്കടം തീർത്ത കൊടുക്കെണമെന്ന വളര പ്രാർത്ഥിക്കുന്നതും
 ഉണ്ട. ആയതിനു ഉപെക്ഷ വന്നു എങ്കിൽ ഈ ദൊറൊക കാണിച്ച അതിക്ക്രമംകൊണ്ട
 എന്റെ കുട്ടികളെ സങ്കടംകൊണ്ട ഞാൻ പ്രാണനൊട നിന്നു കഴികയും ഇല്ല. എന്നാൽ
 കൊല്ലം 974 മത മെടമാസം 17 നു എഴുതിയ അരജി മെടം 20 നു ഇങ്കിരിയസ്സ കൊല്ലം 1799
 മത അപരീൽ മാസം 30 നു പെർപ്പാക്കിയത. 

1176 J

1434 മത മഹാരാജശ്രീ വടക്കെ അധികാരി ജീമിസ്സ ഇസ്തിവിൻ സായ്പു അവർകളുടെ
 സന്നിധാനത്തിങ്കൽ ബൊധിപ്പിപ്പാൻ കണ്ണൂര അദാലത്ത ദൊറൊഗ പുതുക്കുടിപക്കി
 മൂപ്പൻ എഴുതിയ അരജി. കണ്ണൂര ഇരിക്കുന്ന കത്തികെട്ടി കുഞ്ഞിപ്പിരിന്റെ വീട്ടകാര്യം
 കൊണ്ട കുഞ്ഞിപ്പരി സായ്പു അവർകളുടെ സന്നിധാനത്തിങ്കൽ അരജി എഴുതി
 കെൾപ്പിച്ചിരിക്കുന്ന കാര്യത്തിന്റെ വിവരം അപരീൽ മാസം 11 നു മെൽ എഴുതിയ
 കുഞ്ഞിപ്പരീനെ കണ്ണൂര പാർക്കുന്ന കടച്ചക്കാരൻ മെയിതിയന്റെ വീടര ഉമ്മാച്ച എന്ന

